
Svim medijima – dostavlja se                                                   
Povratak u doba partijske policije
Izmjene Zakona o unutrašnjim poslovima Kantona Sarajevo dovodi u pitanje nezavisnost izbora i rada policijskog komesara, vraća BiH u doba političke kontrole nad policijom i može dovesti do opasne instrumentalizacije policije u političke svrhe

Banja Luka, 14. novembar 2011. – Transparency International Bosne i Hercegovine (TI BiH) oštro osuđuje odluku Vlade Kantona Sarajevo o usvajanju izmjena kanotnalnog Zakona o unutrašnjim poslovima, prema kojima se ukida postojanje nezavisnog odbora za izbor policijskog komesara, te će za izbor policijskog komesara biti zadužene skupštinske komisije, sastavljene od predstavnika političkih partija. 
TI BiH smatra da ovakav zakon dovodi u pitanje nezavisnost izbora i rada policijskog komesara, te omogućava izbor po stranačkoj liniji, što je posabno opasno za rad i efikasniost policije koja trebala imati punu nezavisnost i samostalnost u provođenju zakona. 
S druge strane, sama procedura usvajanja Zakona je bila krajnje netransparentna, pri čemu u javnu raspravu nisu uključeni zainteresovani akteri, pa čak ni sama policija na koju se Zakon odnosi. Neophodno je napomenuti i da se Vlada Kantona Sarajevo oglušila i na apele šefa Delegacije Evropske unije u BiH Pitera Sorensena, kao i Visokog predstavnika za BiH Valentina Incka, da se izmjene Zakona nisu u skladu sa demokratskim principima, te njihove molbe da se sačekaju mišljenja Venecijanske komisije i analiza Evropske komisije o usklađenosti sa evropskim praksama. Umjesto toga, Vlada KS je bez detaljne analize i bez javne rasprave po hitnom postupku usvojila izmjene Zakona o unutrašnjim poslovima, a najavljene su i izmjene Zakona na nivou Federacije BiH. 
TI BiH podsjeća da ovakva praksa vraća BiH u doba političke kontrole nad policijom i može dovesti do opasne instrumentalizacije policije u političke svrhe. U isto vrijeme, TI BiH apeluje na nadležne institucije da se spriječi uvođenje ovakvih izmjena u Zakon FBiH, kao što je najavljeno, jer bi to označilo potpuni povratak u mračnu prošlost kada je policija bila odgovorna partiji, a ne građanima, te morala ispunjavati zapovijesti partijskih vođa. 

